
ПРАДМОВА 
 

“...Калі пясняр такі ёсць 
у народа, 

то за яго 
паклон табе, 

народ!..” 
 

Г. Пашкоў 
 

У жніўні 2006 года адбылася значная падзея ў гісторыі Мазырскага 
дзяржаўнага педагагічнага універсітэта. Яму было прысвоена імя Івана 
Пятровіча Шамякіна. 

Іван Пятровіч з’яўляецца адным з самых папулярных беларускіх 
раманістаў. Яго кнігі выходзілі ў СССР каля 80 разоў на пятнаццаці мовах, 
агульным тыражом звыш 12 мільёнаў экзэмпляраў. Ведаюць Шамякіна і ў 
далёкім замежжы. Лепшыя творы пісьменніка перакладзены на 
балгарскую, сербска-харвацкую, польскую, чэшскую, славацкую, 
кітайскую, іспанскую і іншыя мовы. 

Іван Пятровіч Шамякін – лаўрэат Дзяржаўнай прэміі СССР (1951 г.) 
за раман “Глыбокая плынь”, Літаратурнай прэміі імя Я. Коласа (1959 г.) 
за раман “Крыніцы”, Дзяржаўнай прэміі БССР імя Я. Коласа (1968 г.) за 
раман “Сэрца на далоні”, пенталогію “Трывожнае шчасце”, Літаратурнай 
прэміі Міністэрства абароны СССР (1978) за кнігу “Гандлярка і паэт. 
Шлюбная ноч”, Дзяржаўнай прэміі БССР у галіне тэатральнага мастацтва, 
кінематаграфіі, радыё і тэлебачання (1982 г.) за кінафільм “Вазьму твой 
боль”, народны пісьменнік БССР (1972 г.), Герой Сацыялістычнай Працы 
(1981 г.), акадэмік АН Беларусі (1994 г.). У 2000 годзе Іван Шамякін 
атрымаў прэмію Баяна, прысуджаную яму Саюзам пісьменнікаў Расіі. 

Першае яго апавяданне “У снежнай пустыні” з’явілася ў 1944 годзе. 
З гэтага часу ён аддана служыць літаратуры. Працаздольнасці пісьменніка 
можна толькі па-добраму пазайздросціць. За ўсё жыццё ён напісаў больш 
за 40 буйных твораў мастацкай прозы, п’ес, сцэнарыяў. Выдадзены тры 
кнігі публіцыстыкі. 

Творчасць Івана Шамякіна – адна з найбольш яркіх старонак 
беларускай літаратуры, яна ўся прасякнута клопатам пра чалавека і 
шчырай верай у яго лепшую будучыню. 

Інфармацыя ў дадзеным бібліяграфічным паказальніку дазваляе 
прасачыць літаратурную, дзяржаўную і грамадскую дзейнасць Івана 
Пятровіча Шамякіна. 

Выданне падрыхтавана на аснове дакументаў, прадстаўленых у 
бібліятэцы Мазырскага дзяржаўнага педагагічнага універсітэта імя 
І. П. Шамякіна. Былі выкарыстаны выданні дзяржаўнай бібліяграфіі 

Рэспублікі Беларусь, каталогі і картатэкі бібліятэкі, прагледжаны асобныя 
часопісы і кнігі, у якіх знаходзяцца матэрыялы аб І. П. Шамякіне. 

Бібліяграфічныя запісы ў паказальніку складзены ў адпаведнасці з 
міждзяржаўным стандартам “ГОСТ 7.1–2003. Библиографическая запись. 
Библиографическое описание. Общие требования и правила составления” 
і з улікам “Рекомендаций по применению ГОСТ 7.1–2003 в Национальной 
библиотеке Беларуси”. 

Дапаможнік уключае наступныя раздзелы: “Біяграфія”, “Творы Івана 
Шамякіна”, “Літаратура аб жыцці і творчасці Івана Шамякіна”, “Мова і 
стыль твораў Івана Шамякіна”, “Вывучэнне творчасці пісьменніка”, 
“Бібліяграфічная літаратура”. 

У раздзеле “Біяграфія” даецца кароткая біяграфія пісьменніка. 
У раздзеле “Творы Івана Шамякіна” прыводзяцца яго творы на беларускай, 
рускай мовах, артыкулы, гутаркі, інтэрв’ю, нарысы пісьменніка, яго 
крытычныя матэрыялы, выданні, над якімі ён працаваў у якасці рэдактара. 
Асаблівасцю падраздзела “Асобныя творы” з’яўляецца прымяненне 
“гнездавога метада”, бібліяграфічныя запісы групуюцца ў адпаведнасці з 
загалоўкам канкрэтнага твора. У раздзеле “Літаратура аб жыцці і творчасці 
Івана Шамякіна” прыводзяцца біяграфічныя матэрыялы і крытыка яго 
творчасці. У раздзеле “Мова і стыль твораў Івана Шамякіна” сабраны 
матэрыялы аб асаблівасцях мовы і стыля твораў пісьменніка. У раздзеле 
“Вывучэнне творчасці пісьменніка” сабраны матэрыял аб вывучэнні 
творчасці І. Шамякіна ў школе. 

Унутры раздзелаў бібліяграфічныя запісы размяшчаюцца па алфавіту 
аўтараў і назваў публікацый. Мова бібліяграфічных апісанняў адпавядае 
мове выхадных звестак выданняў. 

Навукова-дапаможны апарат паказальніка ўключае алфавітны 
імянны паказальнік. 

 

МГПУ им. И
.П

.Ш
ам

як
ина



 8

БІЯГРАФІЯ 
 

Іван Пятровіч Шамякін нарадзіўся 30.01.1921 г. у вёсцы Карма 
Добрушскага раёна Гомельскай вобласці. Бацька будучага пісьменніка 
працаваў лесніком. 

Іван Шамякін скончыў Гомельскі тэхнікум будаўнічых матэрыялаў 
(1940). У 1940–1945 гг. у Савецкай арміі – камандзір гарматы, затым 
камсорг дывізіёна. Удзельнічаў у баях пад Мурманскам, у вызваленні 
Польшчы, у баях на Одэры. У 1945–1948 гг. настаўнічаў у вёсцы 
Пракопаўка Церахаўскага раёна. З 1946 г. вучыўся на завочным аддзяленні 
Гомельскага педагагічнага інстытута. Скончыў Рэспубліканскую 
партыйную школу пры ЦК КПБ (1950). Працаваў старшым рэдактарам 
Беларускага дзяржаўнага выдавецтва, галоўным рэдактарам альманаха 
“Советская Отчизна». З 1954 г. – намеснік старшыні, з 1966 г. – сакратар, 
з 1968 г. – другі сакратар, з 1971 г. – першы намеснік старшыні, у 1976–
1980 гг. – першы сакратар праўлення СП БССР. З 1980 г. – галоўны 
рэдактар выдавецтва “Беларуская Савецкая Энцыклапедыя”. У 1963 г. як 
член дэлегацыі БССР удзельнічаў у рабоце XVIII сесіі Генеральнай 
Асамблеі ААН. Дэпутат Вярхоўнага Савета БССР (1963–1985) і СССР 
(1980–1989). Старшыня Вярхоўнага Савета БССР (1971–1985). Член-
карэспандэнт АН БССР. Член СП СССР з 1947 г. 

У час Вялікай Айчыннай вайны працаваў у армейскай газеце 
“Часовой Севера” з нарысамі і вершамі. У 1945 г. надрукаваў аповесць 
“Помста” (часопіс “Полымя”). Аўтар раманаў “Глыбокая плынь” (1948, 
інсцэніраваны ў 1956 г.), “У добры час” (1953), “Крыніцы” (1956, 
інсцэніраваны ў 1961 г.), “Сэрца на далоні” (1964, інсцэніраваны ў 1965 г.), 
“Снежныя зімы” (1968), “Атланты і карыятыды” (1974, аднайменны 
відэафільм Беларускага тэлебачання, 1980), “Вазьму твой боль” (1978, 
экранізаваны ў 1981 г.), “Петраград – Брэст” (1983), “Зеніт” (1987). Цыкл з 
пяці аповесцей (“Непаўторная вясна” (1957); “Начныя зарніцы” (1958); 
“Агонь і снег” і “Пошукі сустрэчы” (1959); “Мост”, 1965) аб’яднаны ў 
пенталогію “Трывожнае шчасце” (1960, 1973, 1982). Выйшлі кнігі 
апавяданняў і аповесцей: “На знаёмых шляхах” (1949), “Дзве сілы” (1951), 
“Апавяданні” (1952), “Першае спатканне” (1956), “Матчыны рукі” (1961), 
“Вячэрні сеанс” (1968), “Лёс майго земляка” (1970), “Бацька і дзеці” 
(1971), “Сцягі над штыкамі” (1976), “Гандлярка і паэт. Шлюбная ноч” 
(1976, пастаўлены кінафільмы адпаведна ў 1978 г. і ў 1980 г.), “Браняпоезд 
“Таварыш Ленін” (1985), “У роднай сям’і” (1986), “Драма” (аповесці, 
гістарычныя сцэны, 1990), раман “Злая зорка” (1991), аповесці “Падзенне” 
(1994), “Пошукі прытулку” (1999), “Завіхрэнне” (1998), “Стары рамантык” 
(2000) і інш., а таксама кніжка апавяданняў для дзяцей “У Маскву” (1950). 
У 1965–1966 гг. выйшаў Збор твораў у 5 тамах, у 1977–1979 гг. – у 6 тамах. 

Напісаў п’есы “Не верце цішыні” (апублікавана і пастаўлена ў 
1958 г.), “Выгнанне блудніцы” (апублікавана і пастаўлена ў 1961 г., 
асобнае выданне ў 1962 г.), “Дзеці аднаго дома” (апублікавана і пастаўлена 
ў 1967 г.), “Экзамен на восень” (1973, пастаўлена ў 1974 г.), “Баталія на 
лузе” (1975), “І змоўклі птушкі” (1977, пастаўлена ў 1977 г.), “Залаты 
медаль” (1979, пастаўлена ў 1980 г.). Аўтар сцэнарыя 4-серыйнага 
тэлеспектакля “Трывожнае шчасце” (з А. Гутковічам, пастаўлены 
ў 1968 г.), кінасцэнарыяў “Крыніцы” (з Ю. Шчарбаковым, пастаўлены 
ў 1964 г.), “Хлеб пахне порахам” (пастаўлены ў 1974 г.), “Атланты і 
карыятыды” (пастаўлены ў 1978 г.). У 1974  г. выйшаў зборнік 
кінааповесцей і п’ес “Экзамен на восень”. 

Аўтар кніг публіцыстычных і літаратурна-крытычных артыкулаў 
“Размова з чытачом” (1973), “Карэнні і галіны” (1986). 

Пра тое, як жыў Іван Пятровіч можна прачытаць у яго шматлікіх 
кнігах. Слушна сказаў акадэмік В. Каваленка, што нельга назваць 
ніводнага рамана пісьменніка, у якім не было б цеснага спалучэння ў лёсах 
герояў перажытага ў мінулым з іх сучаснымі памкненнямі. 

Але гэтыя сучасныя памкненні пісьменнік нязменна прапускае праз 
уласнае светабачанне і хоча таго ці не, абавязкова выказвае і сваё 
стаўленне да тых ці іншых падзей. Ёсць прызнанне самога Івана Пятровіча 
ў яго “Аўтабіяграфіі”, напісанай у 1954–1962 гг. “Без біяграфіі няма 
пісьменніка”, – сказаў нехта з маіх калег. – Гэта правільна. Але, відаць, 
правільна і тое, што наступае час, калі біяграфія пісьменніка – гэта яго 
творы”. 

ТВОРЫ ІВАНА ШАМЯКІНА 
 

Творы Івана Шамякіна на беларускай мове 
 

Зборы твораў 
 

1. Шамякін, І. П. Збор твораў. У 6 т. Т. 1. Першы генерал; Браняпоезд 
“Таварыш Ленін”: аповесці; Глыбокая плынь: раман / Іван Шамякін. – 
Мінск: Мастацкая літаратура, 1977. – 542 с. 

2. Шамякін, І. П. Збор твораў. У 6 т. Т. 2. Крыніцы: раман; Ах, 
Міхаліна, Міхаліна: аповесць; Матрос з “Алега”; Хлеб; Бацькі і дзеці; Дзівак – 
чалавек; Аксана; Першае спатканне; Дзеці настаўніцы; Непрыгожая: 
апавяданні / Іван Шамякін. – Мінск: Мастацкая літаратура, 1977. – 559 с. 

3. Шамякін, І. П. Збор твораў. У 6 т. Т. 3. Трывожнае шчасце: аповесці 
/ Іван Шамякін. – Мінск: Мастацкая літаратура, 1978. – 608 с. – Змест: 
Непаўторная вясна; Начныя зарніцы; Агонь і снег; Пошукі сустрэчы; Мост. 

4. Шамякін, І. П. Збор твораў. У 6 т. Т. 4. Сэрца на далоні: раман; 
Шлюбная ноч: аповесць / Іван Шамякін. – Мінск: Мастацкая літаратура, 
1978. – 573 с. 

5. Шамякін, І. П. Збор твораў. У 6 т. Т. 5. Снежныя зімы: раман; 
Гандлярка і паэт: аповесць / Іван Шамякін. – Мінск: Мастацкая літаратура, 
1979. – 608 с.  

6. Шамякін, І. П. Збор твораў. У 6 т. Т. 6. Атланты і карыятыды: 
раман; І змоўклі птушкі: п’еса; Эшалон прайшоў: кінааповесць / Іван 
Шамякін. – Мінск: Мастацкая літаратура, 1979. – 592 с. 

7. Шамякін, І. П. Збор твораў. У 5 т. Т. 1. Помста; Глыбокая плынь: 
апавяданні / Іван Шамякін. – Мінск: Беларусь, 1965. – 470 с. 

8. Шамякін, І. П. Збор твораў. У 5 т. Т. 2. У добры час: апавяданні 
/ Іван Шамякін. – Мінск: Беларусь, 1965. – 528 с. 

9. Шамякін, І. П. Збор твораў. У 5 т. Т. 3. Крыніцы: апавяданні / Іван 
Шамякін. – Мінск: Беларусь, 1966. – 610 с. 

